
Verdwiennde koornmeulns 
 

As wie zo in 't rond ais kiekn 
Over Grunnens vlakke laand, 

Zain wie Grungers wel hou mooi 't is, 
Moar wie vindn ain ding schaand, 

Dat dij mooie koornmeulns 
Dij nog in de roemte stoan, 

Deur de aais van 't nijerwetse 
Ain veur ain verdwienn goan. 

 
As je dat van vern zain soms, 

Hou dij wiekn draai'n rond, 
Boomgruin en klaaine hoeskes, 

Pries ie joen geboortegrond, 
Den wil ie et groag zo holn, 

Hebm laif aal wat ie zain, 

Dorpm, waaidn, veenn, meulns, 
En je vuilt je doar mit ain. 

 
O, dij mooie olle meulns, 

Wat zit doar wel nait aan vast, 
Wat beleems, wat vertelster, 

As je in 't verleedn taast, 
As doar in dij vrouger tiedn 

Mulder op et swikstel ston 
En tevree zien zwoare aarbeid 

Dag op dag op nijs begon. 
 

As e den 'n lolleg laidje 
Zong vie 't doagelijks lewaai, 

Dat ter in ol meuln heer huil, 

O wat haar e den zien draai, 
As e fiks was aan de aarbeid, 

Haar e lak aan hail de kliek. 
den was meuln hail zien wereld, 

Woar e keunink was te riek !  
 

Grunnegers wil der veur woakn 
Dat ter blift, wat nou nog staait, 

Loat de vaaier wiekn maain 
In de lucht zo wind ze draait, 

Meulns heurn bie ons Grunnen, 
As 'n maaiske bie heur vint, 

Nee, loat ons de meulns holn, 
Loat ze draaien hoog in wind! 

 



Het bovenstaand gedicht,  

waarvan de auteur en de ontstaansdatum onbekend is,  

werd in 1978 door Gerad Werkman,  

nu vrijwillig molenaar op de koren- en pelmolen ‘Grote Geert’ te Kantens,  

gevonden in de molen ‘De Meeuw’ te Garnwerd. 

